Биология пәні бойынша 7 сынып оқушысының өзіндік жұмысының жоспары
I тоқсан 
Сабақтың нөмірі:   16
Сабақтың тақырыбы:  Ағзадағы заттардың тасымалдануы.
     Мақсаты : 7.1.3.1 - тірі ағзалардағы қоректік заттардың тасымалының маңызын түсіндіру;
7.1.3.2 – өсімдіктерде заттардың тасымалын қамтамасыз ететін мүшелерді танып білу
          

1. Қысқаша тезисті конспект. 
 Өсімдік ағзаларындағы тасымал. 
      Тамыр топырақтан қоректік заттарды сіңіретін мүше. Оған өсімдікке қажетті су мен минералды  және  органикалық заттар жатады. Органикалық (минералды) заттар – азот, калий, фосфор мен микроэлементтер болмаған жағдайда өсімдік тіршілік ете алмайды. Топырақта қарашірік болмаса, өсімдік қандай да бір уақыт өседі, бірақ ол нашар дамиды.  Тамырдың маңызы топырақтан заттарды сініру, сондай-ақ өсімдіктің жерүсті мүшелеріне – сабақ, жапыраққа өткізу. Тамыр жасушалары арнайы құрылысына байланысты ерітіндіні сабаққа итеру қабілетіне ие. Бұл күш тамыр қысымы деп аталады. 
       Сабақ – тамыр мен жапырақ арасында заттарды өткізетін басты мүше. Сондықтан өсімдіктің барлық бөлігінің қажет заттарды алуы сабақтың өткізгіштік жүйесіне байланысты.
           Жануар ағзаларындағы тасымал.
       Көптеген көпжасушалы жануарларда тасымалдау жүйесінің рольін қан және қанның қозғалысын қамтамасыз ететін қантамырлар жүйесі атқарады. Оттек қан арқылы тасымалданатын маңызды зат. Ол тыныс алу мүшелері арқылы сіңіріледі. Оттек молекуласы бауыр жасушаларында да, ми жасушаларына да, аяқ бұлшықетінің жасушаларына да керек. Оттексіз ағзаның кез келген жасушасы тіршілігін жояды. Оттек өкпеден дене жасушаларына, көмірқышқыл газы  дене жасушаларынан өкпе жасушаларына құрамына темір сияқты элемент кіретін арнайы зат, яғни қан арқылы жеткізіледі. Қан арқылы қоректік заттар тасымалданады.
Бөліп шығаруда бүйрек қан тазалайтын  фильтрлік (сүзгі)  қызмет атқарады.
Ағзада тері арқылы да қажетсіз  заттар тер арқылы сыртқа шығады. 
                                     
2.  Интернет-ресурстарға сілтеме:   https://youtu.be/NjXxIxin2Jc
[bookmark: _GoBack] 
3. Оқушыларға арналған тапсырмалар:
1). Мәтінді толық оқып шығып кластер құр.
2). Жануарлар арасында қан айналу жүйесі алғаш рет қай жануарда пайда болды?
3). Ағзадағы заттардың тасымалдануына өкпенің қандай маңызы бар?
4). Топырақ құнарлығы дегенімізді қалай түсінесің?

4. Кері байланыс: орындалған тапсырманы оқушы электронды пошта немесе WhatsApp» мобильді қосымшасы арқылы жібереді.
 Ұнады, қажет, пайдалы, білдім, үйрендім, қызықты, ұмтылдым, есте сақтадым деген сияқты стикерлер жібереді


Ескерту: Сабақтың ұзақтығы – 10-15 минутт




